
ANNOTATSIYA 

Ushbu maqolada umumta’lim maktablarida matematika fanining “Nuqtani 

koordinata boshi atrofida burish” mavzusini oʻqitishning oʻziga xos xususiyatlari 

boʻyicha fikr mulohazalar yuritilgan. Dars jarayonida foydalanish mumkin boʻlgan 

interfaol usullardan “Qoidani toʻg'ri ayt” oʻyini va “Mosini top” usulidan namunalar 

keltirilgan. 

Kalit soʻzlar: algebra fani, radian, birlik aylana, burish burchagi, dars jarayoni, 

interfaol usullar, “mosini top” oʻyini. 

 

Kirish. 

Zamonaviy ta’limni tashkil etishga qoʻyiladigan muhim talablardan biri ortiqcha 

ruhiy va jismoniy kuch sarf etmay, qisqa vaqt ichida yuksak natijalarga erishishdir. 

Qisqa vaqt orasida muayyan nazariy bilimlarni oʻquvchilarga yetkazib berish, ularda 

ma‟lum faoliyat yuzasidan koʻnikma va malakalarni hosil qilish, shuningdek, 

oʻquvchilar faoliyatini nazorat qilish, ular tomonidan egallangan bilim, koʻnikma va 

malakalar darajasini baholash oʻqituvchidan yuksak pedagogik mahorat hamda ta’lim 

jarayoniga nisbatan yangicha yondashuvni talab etadi. 

Ilm-fan va ta’lim sohasining rivojlanishida eng muhim rol oʻynaydigan insonlar 

bu-pedagoglar. Darhaqiqat, oddiy oʻqituvchidan tortib, to professor ustozgacha 

hammasi pedagogdir. Pedagog bu-yetaklovchi, demak, biz pedagoglarning vazifamiz 

oʻz oʻquvchilarimizni, talabalarimizni ilmfan soʻqmoqlaridan asta-sekin, bosqichma-

bosqich yetaklab, ularni ilm-fan choʻqqilarini zabt etishlariga koʻmaklashishdir. 

Oʻquvchilarni zamon talablari asosida tarbiyalash bugungi kunning eng muhim 

vazifalaridan biridir. Bu esa oʻqituvchilar zimmasiga ulkan vazifalar yuklaydi. 

Oʻqituvchi oʻz sohasining mohir bilimdoni, muammolarning oqilona yechimlarini topa 

oladigan, oʻz ustida doimiy ijodiy ishlab, yangiliklar yarata oladigan, oʻquvchilari 

qalbidan munosib oʻrin egallagan boʻlishi lozim. Yosh avlodga zamon talablari asosida 

bilim berish uchun pedagog oʻzining prosessional kompetentligiga ega boʻlishi kerak. 

Hozirgi kunda mamlakatimizda barcha jabhalar qatori ta’lim sohasida ham juda 

katta o‘zgarishlar, islohotlar amalga oshirilmoqda. Jumladan, maktablarda moddiy-

texnik baza mustahkamlandi, darsliklar takomillashtirildi. Hozirda darslarni axborot 

kommunikatsiya texnologiyalarsiz olib borishni tasavvur qilish qiyin. Yangi pedagogik 

texnologiyalar asosida dars o‘tilishi ta’lim sifati va samaradorligini oshirishga asos 

yaratmoqda. O‘qituvchi mehnatining samarasi shogirdlarining nafaqat yurtimizda, 

balki xalqaro miqyosdagi fan olimpiadalarda, ko‘rik-tanlovlarda qo‘lga kiritgan 

yutuqlarida namoyon bo‘ladi. O‘quvchilarning qanday bilim olishi va darslarni qay 

darajada o‘zlashtirishi ko‘p jihatdan o‘qituvchining mahoratiga bog‘liq.  

Hozirgi kunda yangi pedagogik texnologiyalarning 200 ga yaqin turi mavjud. 

O‘qituvchi ana shu texnologiyalardan o‘z darsida qanday foydalanishni to‘g‘ri tanlay 

bilishi kerak. Bugungi kunda ilm-fan taraqqiyoti natijasida zamonaviy texnika 

vositalari kirib kelmoqda. Ochig‘ini aytganimizda, biz faxrlanib yurgan ilgarigi 

savodxonlik endi savod bo‘lmay qoldi, ya’ni oddiy jismoniy va aqliy mehnat murakkab 

malakali mehnat, kompyuter, internet mo‘jizalariga mos salohiyatli mehnat bilan o‘rin 

almashdi. Vatanimizdagi ta’lim sohasi rivojlanishida biz albatta rivojlangan xorijiy 

davlatlar tajribalaridan keng foydalanishga e’tibor bermoqdamiz. 

Ushbu maqolada umumta‟lim maktablarining matematika kursidan ma’lum 

boʻlgan “Nuqtani koordinata atrofida burish” mavzusini oʻqitish boʻyicha ayrim 

mulohazalar keltiriladi va uslubiy koʻrsatmalar beriladi. 

 

Adabiyotlar tahlili. 

[1] matematika fanini o‘rganish davomida ta’lim oluvchilarda ijodiy aktivlikni 

tarbiyalash jarayoni zamonaviy maktab matematika o‘qituvchilari oldida turgan 

dolzarb muammolarni bartaraf etish masalalari ko‘rib chiqilgan. O‘quvchilarda tarbiya 

va matematik qobiliyatlarni rivojlantirishda muhim vositalardan biri bu masalalar 

ekanligini inobatga olib, maqolada matematika fani olimpiadalarida tayyorlash 

bo‘yicha uslubiy ko‘rsatmalar, darslarni interaktiv metodlar yordamida tashkil etishga 

doir ba’zi namunalar keltirilgan. 

[2] maqola 3 qismdan iborat bo‘lib, o‘rta arifmetik va o‘rta geometrik qiymatlar 

bilan bog‘liq tengsizliklar muhokama qilingan. e sonining ta’rifi va u bilan bog‘liq 

tengsizliklar keltirilgan. Bunda monoton o‘suvchi va chegaralangan ketma-

ketliklarning xossalaridan foydalanilgan. Shuningdek, limitlarni hisoblashda 

tengsizliklarning ba’zi tatbiqlari bayon qilingan. 

[3] maqolada algebraik ifodalarni qo‘shish, ayirish va ko‘paytirishni interfaol 

usullarni qo‘llash orqali o‘rgatish usullari berilgan. Ikkinchi darajali tenglamalar va 

ularni yechish metodlari, ularning geometrik tasviri, kvadrat tenglamalarga 

keltiriladigan masalalarni yechish bayon etilgan. G‘iyosiddin Abulfath Umar ibn 

Ibrohim Xayyomning fan sohasiga qo‘shgan hissasi haqida ma’lumotlar keltirilgan. 

[4] maqolada to‘garakning doimiy a’zolari soni va to‘garak mashg‘ulotlari 

tashkil qilish yo‘llari haqida tavsiyalar berilgan. Parallel sinf o‘quvchilari uchun 

to‘garaklar tashkil etilishi natijalari, mashg‘ulotlar davomiyligi haqida fikrlar qayd 

qilingan. Mashhur Eyler formulasining ajoyib tatbiqi bayon qilingan. Mukammal 

sonlar va sonning butun qismi hamda uning xossalari haqida ma’lumotlar keltirilgan. 

[5] maqolada matematika fanidan o‘quv mashg‘ulotlarini samarali tashkil etish 

bo‘yicha ayrim metodik tavsiyalar keltirilgan. Funksional analiz fanining “Chiziqli 

operatorning spektri va rezolventasi” mavzusini o‘qitishda ayrim interfaol usullarning 

qo‘llanilishi tadqiq qilingan. 

[6] maqolada Funksional analiz fanining “Chiziqli integral tenglamalar” 

mavzusini o‘qitishda interfaol usullarning o‘rni tahlil qilingan. Dastlab chiziqli integral 

tenglamalar va ularni yechish usullari qisqacha bayon qilingan. Chiziqli integral 

tenglamalarni yechish usullarini qanday tanlash bo‘yicha fikr-mulohazalar berilgan. 

Algebraik tenglamaga keltirish usuli orqali yechiladigan chiziqli integral tenglamalar 

bilan bog‘liq masalalar keltirilgan. O‘quv mashg‘uloti boshida, talabalarning mavzuni 

o‘zlashtirganlik darajasini aniqlashda va mavzuni takrorlashda qo‘llaniladigan 

innovatsion metodlar muhokama qilingan. 

[7] maqolada Matematik analiz, Funksional analiz va Matematik analizning 

tanlangan boblari fanlarining muhim bo‘limlaridan biri bo‘lgan “O‘zgarishi 

chegaralangan funksiyalar” bo‘limini o‘qitishga oid metodik tavsiyalar keltirilgan. 

O‘zgarishi chegaralangan funksiyalar va to‘la variatsiyaga oid ma’lumotlar hamda 

to‘la variatsiyani hisoblashning asosiy xossalari bayon qilingan. Talabalarning 

mavzuni o‘zlashtirganlik darajasini aniqlash imkonini beruvchi bir qator interfaol 

usullar va ularning qo‘llanilishi haqida fikr-mulohazalar yuritilgan. 

[8] maqolada uch zarrachalar sistemasiga mos model operatorni ikkita Fridrixs 

modellarining tenzor yig‘indisi ko‘rinishida tasvirlab o‘rganish usuli bayon qilingan. 

Bunda Funksional analiz fanining asosiy tushunchalari va metodlaridan foydalanilgan. 

[9] maqolada maqolada vektorlarning nuqta mahsuloti mavzusini kompyuterda 

o‘qitish texnologiyalaridan foydalangan holda o‘qitishning afzalliklari batafsil 

yoritilgan. Analitik geometriya fanini o‘zlashtirmoqchi bo‘lgan o‘quvchining 

qiziqishlari, dunyoqarashi, tafakkuri, intellektual va kasbiy qobiliyatlari ana shunday 

texnologiyalar asosida o‘qitishni tashkil etish jarayonida namoyon bo‘ladi. Oliy o‘quv 

yurtlarida talabalarga skalyar ko‘paytma tushunchasini o‘rgatishda kompyuter o‘qitish 

texnologiyalaridan foydalanish usullarini oshirish yo‘llari tahlil qilingan.  

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

Asosiy qism. 

Bizga maktab matematika kursidan yaxshi ma’lumki, “Nuqtani koordinata boshi 

atrofida burish” mavzusi “Burchakning radian oʻlchovi” mavzusidan keyin keladigan 

mavzu boʻlib, oʻquvchi haqida batafsil ma’lumotga ega boʻlsagina tub va murakkab 

sonlar mavzusini oʻzlashtirishda qiyinchilikga uchramaydi. Buning uchun biz oʻtilgan 

mavzularga oid "Qoidani toʻg'ri ayt" oʻyini orqali oʻtilgan mavzularni 

mustahkamlashimiz mumkin: 

1. 1 rad burchak deb... 

2. Radian burchakdan gradus burchakka oʻtish formulasi... 

3. 
4

5
 necha gradusga teng? 

4. 2  va 6.7 sonlarini taqqoslang. 

5. 0.36 gradus oʻlchovini toping. 

Oʻquvchilar navbat bilan yuqorida sanab oʻtilgan 5 ta qoidaga javob beradilar. 

Bu jarayonda oʻqituvchi javobning toʻgʻri yoki notoʻgʻri ekanligiga qarab izoh va 

toʻldirishlar qilishi mumkin. 

Oʻtilgan mavzuni takrorlashda “Mosini top” usulidan ham foydalanish yaxshi 

samara beradi. Bu usulda “Qoidani toʻgʻri ayt” oʻyinidan farqli oʻlaroq javoblar aralash 

shaklda boʻlsada jadvalda oʻz aksini topgan boʻladi. Bu esa oʻquvchilarga toʻgʻri 

javoblarni eslashda yoki mantiqiy fikrlab topishda biroz imkoniyat yaratadi. Chunki 

koʻp hollarda javoblarni taqqoslash orqali ham bilimlarni mustahkamlar hamda 

oʻtilgan tushunchalarni mustahkamlash yaxshi samara beradi. 

Oʻquvchilarga taqdim qilinadigan aralash jadval: 

1 

6


  

A 135` 

2 60` B 

9

5
 

3 

4

3
 

C 30` 

4 100` D 

3


п/3 

Oʻquvchilar oʻz fikr-mulohazalarini erkin bildiradilar, bir-birlarining javoblarini 

toʻldiradilar hamda oʻz-oʻzini nazorat qiladilar. 

Koordinata tekisligida radiusi 1 ga teng va markazi koordinatalar boshida 

boʻlgan aylanani qayraymiz. U birlik aylana deyiladi. Birlik aylananing nuqtasini 

koordinata boshi atrofida 𝒂 radian burchakka burish tushinchasini kiritamiz. (𝒂- 

istalgan haqiqiy son). 

1. Aytaylik 𝒂>0 boʻlsin. Nuqta birlik aylana boʻylab P nuqtadan soat mili yoʻnalishiga 

qarama qarshi harakat qilib, 𝒂uzunlikdagi yoʻlni bosib oʻtdi , deylik. Yoʻlning oxirgi 

nuqtasini M bilan belgilaymiz. Bu holda M nuqta P nuqtani koordinata boshi atrofida 

𝒂radian burchakka burish bilan hosil qilinadi, deb ataymiz. 

 

2. Aytaylik 𝒂<0 boʻlsin. Bu holda 𝒂 radian burchakka burish harakat soat mili 

yoʻnalishida sodir boʻlganligini va nuqta |𝒂| uzunlikdagi yoʻlni bosib oʻtganligini 

bildiradi. 0 radga burish nuqta oʻz oʻrnida qolganligini bildiradi. 

 

Misollar:  

1. P (1;0) nuqtani 
2


 rad burchakka burishda (0;1) koordinatali M nuqta hosil qilinadi  

 

2. P(1;0) nuqtani -
2


 rad burchakka burishda N (0;-1) nuqta hosil qilinadi 

Mavzuga oid quyidagi testlardan dars yakunida oʻquvchilar bilimini qisqa muddatda 

baholashda foydalanish mumkin. 

MAVZUGA OID MISOLLAR:  

1. P(1;0) nuqtani 90` burchakka burish natijasida hosil boʻlgan nuqta 

koordinatalarini toping. 

2. P(1;0) nuqtani 3  burchakka burish natijasida hosil boʻlgan nuqta 

koordinatalarini toping. 

3. P(1;0) nuqtani 5  burchakka burish natijasida hosil boʻlgan nuqta 

koordinatalarini toping. 

4. P(1;0) nuqtani 450` burchakka burish natijasida hosil boʻlgan nuqta 

koordinatalarini toping. 

5. P(1;0) nuqtani -  burchakka burish natijasida hosil boʻlgan nuqta 

koordinatalarini toping. 

 

Xulosa. 

Maktab oʻquvchilariga matematika kursining “Nuqtani koordinata boshi atrofida 

burish” mavzusini oʻqitish jarayonida maqolada keltirilgan ma’lumotlardan 

foydalanish orqali darsning oʻtilgan mavzuni takrorlash, yangi mavzuni bayon qilish, 

mavzu boʻyicha olingan bilimlarni mustahkamlash qismlarini samarali tashkil etish 

mumkin. 

